
Resolución da Vicerreitoría de Titulacións e Internacionalización pola que se 

prorroga o nomeamento das persoas coordinadoras das titulacións oficiais de 

grao e mestrado da Universidade da Coruña para o curso académico 2026/27  

 

ANTECEDENTES 

A normativa que regula as figuras de coordinación académica das titulacións oficiais 

de grao e mestrado da Universidade da Coruña, aprobada polo Consello de Goberno 

o 30 de setembro de 2025, establece que os nomeamentos das persoas 

coordinadoras de titulación se realizarán mediante unha convocatoria da vicerreitoría 

competente en materia de titulacións, cunha periodicidade ordinaria de dous cursos 

académicos e cunha duración de dous cursos académicos. 

Mediante resolución do vicerreitor de Titulacións e Internacionalización do 24 de 

outubro de 2025 aprobáronse as bases reguladoras do nomeamento e 

recoñecemento das persoas coordinadoras das titulacións oficiais de grao e mestrado 

da Universidade da Coruña e se procedeu á súa convocatoria para o curso académico 

2025/26. Con carácter excepcional, os nomeamentos efectuados ao abeiro desta 

convocatoria tiveron unha vixencia dun único curso académico, do 1 de outubro de 

2025 ao 30 de setembro de 2026, e determináronse igualmente as coordinacións con 

dereito a recoñecemento económico. 

Por razóns de eficacia administrativa, de continuidade na xestión académica das 

titulacións e coa finalidade de consolidar o réxime ordinario de nomeamentos por 

períodos de dous cursos académicos previsto na normativa,  

RESOLVO 

Prorrogar os nomeamentos das persoas coordinadoras das titulacións oficiais de grao 

e mestrado da Universidade da Coruña efectuados para o curso 2025/26 ata o 30 de 

setembro de 2027. 

Contra a presente resolución, que non esgota a vía administrativa, poderase interpor 

un recurso de alzada ante o reitor no prazo dun mes contado a partir do día seguinte 

ao da publicación da presente resolución no TEO, de conformidade co disposto nos 

artigos 121 e 122 da Lei 39/2015, do 1 de outubro, do procedemento administrativo 

común das administracións públicas. 

 

 

O vicerreitor de Titulacións e Internacionalización 

Moisés Canle López 

